
Eis Trëppeltier …  
 
 
 
 

oder: wat maache mir iwwert de Wanter,  
während der Motofräier Zäit? 

 
De Moto amotten, déi nei Saison plangen, Toure programméieren, an de Süden zéien (am 
Beschte mam Moto), oder Bowling spille goen, mam Velo (VTT) fueren, eng Ausstellung 
besichen, an de Kino goen, .... et gi vill Méiglechkeeten, déi kal Iwwergangszäit ze notzen, 
och liicht sportlech ... an duerzou gehéieren z.B. eis Trëppeltier. 

     
Dat gehéiert dann zu eisem klenge Fitnessprogramm, fir dass mir an der motofräier 
Zäit net ganz araschten. Am Prinzip sinn eis Trëppeltier vun Oktober bis Mäerz emol de 
Mount meeschtens Sonndesmoies um 10:00 Auer.  
 

An all Eck vum Land soll dat stattfannen an esou hu mir och scho verschidde flott Plazen 
gesinn a Géigende kenne geléiert. D‘Musel, de Minett, den héije Norden oder am Zentrum 
vum Ländchen och eis Stad.  
Öfters gi mir einfach iwwert e flotten „Autopédestre“, däer ginn et jo genuch am Land, awer 
dat ass net zwëngend. Et gi genuch Destinatiounen déi sech fir esou ee flotten 
Trëppeltierchen eegnen. A jiddereen deen esou ee flotten Trëppeltour kennt, dierf ganz 
gäeren och een a senger Géigend organiséieren.  

     
An der Moyenne sinn et tëschent 12 a 25 Leit an och deen een oder anere Véierbeener, déi 
sech Mueres géint 10 Auer Rendez-vous ginn, fir dann locker 2 Stonnen (oder 7 bis 10 km) 
duerch d‘Natur ze trëppelen an sech duerno an engem gemittlechen, regionalen Restaurant, 
déi verluere Kalorien gläich nees erëm ze huelen.  
 

An heiansdo kënnt et och alt vir, dass mir am Rahmen vun eisen Trëppeltier och nach 
eppes kucken ginn, also dobäi och nach e Bëssi Kultur maachen. 

   
Terminer fand dir am Kalenner, Umeldung w.e.g. jeweils direkt bei der jeweileger 

Kontaktpersoun.  
 

Also, avis aux amateurs, et ass dach eng flott Alternative zu der „grasse matinée“. 

Äre Comité 



   
 

   
 

     
 

    

         

  


